
Saaǥǥjååʹđteei ääʹvad såbbar ko čiâss lij 17.51 

      

1§ Såbbar lääǥǥlažvuõtt da mieʹrreemvääldlažvuõtt 
   

142 § Tåimmorgaan tuʹmmjemnääʹl   

Tåimmorgaan vuäitt ǩiõttʼtõõllâd ääʹšš jiõččveärlaž såbbrestes, koʹst 
sååbbarneeʹǩǩ lie pääiʹǩ âʹlnn sååbbarpääiʹǩest.  Jiõččveärlaž 
såbbrest vueiʹtet ââʹnned liâđǥlaž ääʹššvaaldšem- leʹbe 
jiõnstummušriâžldõõǥǥ.  Vaajtõsmääinlânji såbbar vueiʹtet ââʹnned 

liâđǥlaž tåimmampirrõõzzâst, koozz vuässõõđât liâđǥlaž õhttvuõđ 
mieʹldd (neʹttsååbbar).  Tåimmorgaan vuäitt tuʹmmjed aaʹššid še 
kattum liâđǥlaž tuʹmmjem-mõõntõõllmõõžžâst ouddâl såbbar   

(liâđǥlaž tuʹmmjem-mõõntõõllmõš).  Vuʹvddhalltõs leʹbe tõn nõõmtem 
veeʹrjtuõʹllʼjeei vaʹsttad, što teeknlaž aparaatt, riâžldõõǥǥ da 
teâttjååttlõkõhttvuõđ, koid taarbšet liâđǥlaž såbbrid da liâđǥlaž 
tuʹmmjem-mõõntõõllmõʹšše lie ääiʹjmeâldla da teâttstaani laaʹjji 
õõlǥtem naaʹlin.    

   

143 § Liâđǥlaž sååbbar   

Tåimmorgaan vuäitt ââʹnned såbbar liâđǥlânji.  Kattum liâđǥlaž 
såbbra vuäitt vuässõõttâd tåʹlǩ nåkam sââʹjest, koʹst peeitast õnnum 
teâđ da såbbar saǥstõõllmõõžž jie leäkku åålǥbeällsaž oummu 
kuullâmnalla ni vueiʹnnemnalla.     

   

145 § Sååbbaräiʹǧǧ da -päiʹǩǩ   

Tåimmorgaan tuʹmmai såbbrees ääiʹj da pääiʹǩ.  Såbbar ââʹnet še, jõs 
saaǥǥjååʹđteei ǩeäčč, što sååbbar lij taarblaž leʹbe jeäʹnbõs 
tåimmorgaan vuäzzlain tuejjad saaǥǥjååʹđteeja eʹtǩǩõõzz såbbar 
âânnmõõžžâst sij iʹlmmtem ääʹšš ǩiõttʼtõõllâm diõtt.  Täʹl 
saaǥǥjååʹđteei mieʹrrad sååbbarääiʹj.  Saaǥǥjååʹđteei vuäitt 
vuâđđtõllum määin diõtt jårrâʹstted såbbar.    

   

146 § Såbbrakåččmõš   

Saaǥǥjååʹđteei kåčč såbbra leʹbe jõs son lij cõggnam, 
väärrsaaǥǥjååʹđteei kåčč.  Sååbbarkååččast âlgg iʹlmmted såbbar 
ääiʹj da pääiʹǩ di aaʹššid, koid ǩiõttʼtõõlât.  Sååbbarkååččast âlgg 
peäggted, mõõn tåimmorgaan tuʹmmjemnääʹl jääʹǩǩtet koon-ne 
ääʹššest tuʹmmjeen.  Jõs ääʹšš ǩiõttʼtõõlât liâđǥlaž tuʹmmjem-
mõõntõõllmõõžžâst, âlgg kååččast õlmmeed, mõõn äiʹǧǧmeäʹr 
rääʹjest ääʹšš âlgg ǩiõttʼtõõllâd liâđǥlânji.  Äʹššlistt, kååʹtt âânn seʹst 
čiõʹlǧǧõõzz ǩiõttʼtõõllâm vueʹlnn åårrai aaʹššin da eʹtǩǩõõzzid 
tåimmorgaan tuʹmmstõkkân, vuõltteet sååbbarkååčč õhttvuõđâst.  
Jeäʹrab määin diõtt äʹššliist leʹbe oʹdinakai ääʹšš čiõʹlǧǧõõzz da 
tuʹmmstõkeʹtǩǩõõzz vueiʹtet vuõltteed mâʹŋŋlest.  Äʹššliist 
meâlddõõzzid da palddmateriaal vuõltteet äʹššliist mieʹldd tuʹmmjem 
mieʹldd, ärvvtõõleeʹl tåimmorgaan vuäzzlai teâđvuäǯǯamtaarbid.  Jõs 
äʹššliistâst, meâlddõõzzin leʹbe palddmateriaalin lie peeitast õnnum 
teâđ, äʹššǩerjja piijât meärkkõõzz peeitast âânnmõõžžâst.    

Sååbbarkååčč vuõltteet vuäzzlaid da jeärrsid, koin lij vuõiggâdvuõtt 
leʹbe õõlǥtemvuõtt åårrad pääiʹǩ âʹlnn, tõn nalla ko tåimmorgaan lij 
tuʹmmjam.  Sääʹmǩiõl luʹvddkååʹdd sååbbarkååččaid da äʹššliistid 
vuõltteet lääddas da sääʹmǩiõlivuiʹm.    

   

147 § Liâđǥlaž sååbbarkåčč   

Sååbbarkååčč, äʹššliist, meâlddõõzzid da palddmateriaal vueiʹtet 
vuõltteed liâđǥlânji.  Täʹl vuʹvddhalltõs leʹbe tõn nõõmtem 
veeʹrjtuõʹllʼjeei vaʹsttad    
tõʹst, što teeknlaž aparaatt, riâžldõõǥǥ da teâttjååttlõkõhttvuõđ, koid 
tääzz taarbšet,   
lie ââʹnnemnalla.    

   

Lääʹǩǩ pueʹrrvââjjamvuuʹdest 108 § 2-3 momeeʹnt:  Jeeʹres 
tåimmorgaan ko vuʹvddvälddõs lij mieʹrreemvääldlaž, ko pâʹjjel pieʹll 
vuäzzlain lij pääiʹǩ âʹlnn.  Pääiʹǩ âʹlnn åårrjen ǩiõččât še tõid 
tåimmorgaan vuäzzlaid, kook vuässâʹtte såbbra liâđǥlânji.    

Eʹtǩǩõs   

Saaǥǥjååʹđteei tuâtt pääiʹǩ âʹlnn åårrai oummuid di såbbar 
lääǥǥlažvuõđ da mieʹrreemvääldlažvuõđ.    

Tuʹmmstõk 

 Saaǥǥjååʹđteei tuâtt pääiʹǩ âʹlnn åårrai oummuid di såbbar 
lääǥǥlažvuõđ da mieʹrreemvääldlažvuõđ.    

 

2§ Påʹrddǩeʹrjjtäʹrǩsteei vaʹlljummuš   

   

Lappi pueʹrrvââjjamvuuʹd vaaldšemvuâkkõõzz 166 § mieʹldd 
påʹrddǩeeʹrj tuõʹllʼjummšest da siiskõõzzâst vaʹsttad tåimmorgaan 
saaǥǥjååʹđteei. Jos saaǥǥjååʹđteei da påʹrddǩeʹrjjtuõʹllʼjeei vuäiʹnne 
jeeʹresnalla såbbar jååttmõõžž, påʹrddǩeeʹrj raajât saaǥǥjååʹđteei 
vuäinalm mieʹldd.  Påʹrddǩeeʹrj vuâllaǩeeʹrjat saaǥǥjååʹđteei da raʹvvai 
påʹrddǩeʹrjjtuõʹllʼjeei. Påʹrddǩeeʹrj täʹrǩstet tåimmorgaan tuʹmmjem 
naaʹlin.  Påʹrddǩeeʹrj vueiʹtet vuâllaǩeeʹrjted da täʹrǩsted liâđǥlânji.   

   

Sääʹmǩiõl ohjjeemjouʹǩǩe vaʹlljeet õõut påʹrddǩeʹrjjtäʹrǩsteei.    

Eʹtǩǩõs      

Sääʹmǩiõl ohjjeemjoukk vaʹlljad õõut påʹrddǩeʹrjjtäʹrǩsteei.    

Tuʹmmstõk 

Sääʹmǩiõl ohjjeemjoukk vaʹlljad påʹrddǩeʹrjjtäʹrǩsteeʹjen Marko 
Tervaniemi.    

 

   

3§ Tuâjj-jäʹrjstõõzz priimmʼmõš    

   

1§ Såbbar lääǥǥlažvuõtt da mieʹrreemvääldlažvuõtt    

        2§ Påʹrddǩeʹrjjtäʹrǩsteei vaʹlljummuš        

3§ Tuâjj-jäʹrjstõõzz priimmʼmõš      

4§ Tääʹrǩtum eʹtǩǩõs sääʹmǩiõllsaž sosiaal- da 
tiõrvâsvuõttkääzzkõõzzi staaneem diõtt jurddum riikkveäʹǩǩvuõđ 
ââʹnnemtäävtõõzzin eeʹjj 2024  

5§ Sääʹmǩiõllsaž da kulttuurmeâldlaž kääzzkõõzzi da kääzzkõõzzi 
ooudâsviikkmõõžž vueʹǩǩ-ǩičldõk  

6§ Sääʹmteʹǧǧlääʹjj 9§ meâldlaž saǥstõõllmõõžž Lappi 
pueʹrrvââjjamvuuʹdest  

7§ Jeeʹres ääʹšš  

8§ Såbbar jõskkmõš  

  

Eʹtǩǩõs    

Sääʹmǩiõl ohjjeemjoukk preemm äʹššliist meâldlaž tuâjj-jäʹrjstõõzz.   

Tuʹmmstõk 

Sääʹmǩiõl ohjjeemjoukk preemm äʹššliist da tuʹmmai muʹtted 
ǩiõttʼtõõllâmjäʹrjstõõzz nuʹtt, što paragraaffid ǩiõttʼtõõlât jäʹrjstõõzzâst 
5§, 6§, 4§, 7§.  

4§ Tääʹrǩtum eʹtǩǩõs sääʹmǩiõllsaž sosiaal- da tiõrvâsvuõttkääzzkõõzzi 
staaneem diõtt jurddum riikkveäʹǩǩvuõđ ââʹnnemtäävtõõzzin eeʹjj 2024 

  

Tuâǥǥaž:  

Sääʹmǩiõllsaž da kulttuurmeâldlaž kääzzkõõzz vt. oouʹdeemšurr Tuuli Miettunen  

Riikk täällarvvlõõzzâst sosiaal- da tiõrvâsvuõttministeria vaaldâšmsueʹrjest lij 
leämmaž eeʹjjest 2002 ääʹljeeʹl jeäʹrab riikkveäʹǩǩvuõtt sääʹmǩiõllsaž sosiaal- da 
tiõrvâsvuõttkääzzkõõzzi staaneem diõtt saaʹmi dommvuuʹdest (momeʹntt 33.60.36).  
Riikkveäʹǩǩvuõtt vuâđđââvv sosiaal- da tiõrvâsvuõttministeria čiõlǥtõʹsse ǩiõlʼlaž 
minoriteeʹtti vueiʹttemvuõđin vuäǯǯad kääzzkõõzzid jiijjâz ǩiõʹlle.  Čiõlǥtõõzz 
eʹtǩǩõõzz mieʹldd sääʹmǩiõllsaž kääzzkõõzzi staanmõš kaiʹbbai spesiaalåårrmõõžži 
diõtt jeäʹrab riikkvueʹzz.  Tän seuʹrrjõssân sosiaal- da tiõrvâsvuõttministeria eʹtǩǩii, 
što riikk eeʹjj 2002 täällarvvlõʹsse vääʹldet jeäʹrab riikkveäʹǩǩvuõđ sääʹmǩiõllsaž 
sosiaal- da tiõrvâsvuõttkääzzkõõzzi staaneem diõtt saaʹmi dommvuuʹdest.  Riikk eeʹjj 
2023 täällarvvlõõzz mieʹldd riikkveäʹǩǩvuõđ vuäǯǯ ââʹnned riikkveäʹǩǩvuõđ 
mäʹhssem vääras Sääʹmteeʹǧǧ pääiʹǩ sääʹmteeʹǧǧest uvddum lääʹjj (974/1995) 4 §:st 
jurddum saaʹmi dommvuuʹd pueʹrrvââjjamvuuʹdid sääʹmǩiõllsaž sosiaal- da 
tiõrvâsvuõttkääzzkõõzzi staaneem da ooudâsviikkâm diõtt.  Tåimmʼmõõžž täävtõs lij 
staaneed sääʹmǩiõllsaž sosiaal- da tiõrvâsvuõttkääzzkõõzzi vuäǯǯamvuõđ.  Eeʹjj 
2023 mieʹrrteäʹǧǧ leäi 562 000 euʹrred.   

  

Sääʹmteʹǧǧ lij 8.5.2023 raukkâm Lappi pueʹrrvââjjamvuuʹdest tääʹrǩtum eʹtǩǩõõzzid 
sääʹmǩiõllsaž sosiaal- da tiõrvâsvuõttkääzzkõõzzi staaneem da oouʹdeem diõtt 
jurddum mieʹrrtieʹǧǧ ââʹnnmest ekka 2024 koollarvvlõõzzivuiʹm 20.9.2023 mõõneeʹst 
(meâlddõs 1).  Vuʹvddhalltõõzz sååbbaräiʹǧǧtaaul diõtt   
Sääʹmteeʹǧǧ sosiaal- da tiõrvâsvuõttpiisar Anne Länsman-Magga lij miõttâm Lappi 
pueʹrrvââjjamvoudda lââʹzz ääiʹj eʹtǩǩõõzz tååimtummuž vääras 25.9.2023 räjja.    

  

Lappi pueʹrrvââjjamvuuʹd vaaldšemvuâkkõõzz 37§ mieʹldd sääʹmǩiõl luʹvddkååʹdd 
tuâjj lij valmštõõllâd vuʹvddhalltõʹsse eʹtǩǩõõzz sääʹmǩiõllsaž sosiaal- da 
tiõrvâsvuõttkääzzkõõzzi staanummuž vääras jurddum riikkveäʹǩǩvuõđ 
ââʹnnemtäävtõõzzin.    

  

Lappi pueʹrrvââjjamvuʹvdd lij tååimes altteem ääiʹj põrggâm staanâd kääzzkõõzzi 
staani serddmõõžž pueʹrrvââjjamvoudda.  Sääʹmǩiõllsaž kääzzkõõzzi staanummuž 
vääras jurddum riikkveäʹǩǩvuõđin riõššum kääzzkõõzz lie serddam 
pueʹrrvââjjamvoudda tõn hääʹmest ko tõid leäʹt kooʹddin čõõđtam.  Lappi 
pueʹrrvââjjamvuuʹd sääʹmǩiõllsaž da kulttuurmeâldlaž kääzzkõõzzi ooudâsviikkmõš 
lij alggeeʹjjest 2023 oouʹdääm nuʹtt, što pueʹrrvââjjamvuuʹdest leäʹt aiccâm taarbid 
eʹtǩǩeed muttsid sääʹmǩiõllsaž kääzzkõõzzi staanummuž vääras jurddum 

riikkveäʹǩǩvuõđ ââʹnnemtäävtõõzzid (meâlddõs 2) da koollarvvlõʹsse (meâlddõs 3) 
ekka 2024.    

  

Eʹtǩǩõs   

Sääʹmǩiõl ohjjeemjoukk preemm tääʹrǩtum eʹtǩǩõõzz koollarvvlõõzzines 
sääʹmǩiõllsaž sosiaal- da tiõrvâsvuõttkääzzkõõzzi staaneem diõtt 
jurddum riikkveäʹǩǩvuõđ ââʹnnemtäävtõõzzin ekka 2024.    

Tuʹmmstõk 

Sääʹmǩiõl ohjjeemjoukk preemm tääʹrǩtum eʹtǩǩõõzz koollarvvlõõzzines 
sääʹmǩiõllsaž sosiaal- da tiõrvâsvuõttkääzzkõõzzi staaneem diõtt 
jurddum riikkveäʹǩǩvuõđ ââʹnnemtäävtõõzzin ekka 2024.    

 

  
5§ Sääʹmǩiõllsaž da kulttuurmeâldlaž kääzzkõõzzi da kääzzkõõzzi 
ooudâsviikkmõõžž vueʹǩǩ-ǩičldõk 
  
  
Sääʹmǩiõllsaž da kulttuurmeâldlaž kääzzkõõzzi vt. oouʹdeemšurr Tuuli Miettunen 
čiõlǥat sääʹmǩiõllsaž da kulttuurmeâldlaž kääzzkõõzzi da kääzzkõõzzi 
ooudâsviikkmõõžž vueʹjj.    
 
Eʹtǩǩõs   
 

Sääʹmǩiõl ohjjeemjoukk mieʹrǩǩad sääʹmǩiõllsaž da kulttuurmeâldlaž 
kääzzkõõzzi da kääzzkõõzzi ooudâsviikkmõõžž vueʹǩǩ-ǩičldõõǥǥ 
teâttan.   

 
Tuʹmmstõk 
 

Sääʹmǩiõl ohjjeemjoukk mieʹrǩǩad sääʹmǩiõllsaž da kulttuurmeâldlaž 
kääzzkõõzzi da kääzzkõõzzi ooudâsviikkmõõžž vueʹǩǩ-ǩičldõõǥǥ 
teâttan.  Diačuäjtõõzz vuõltteet vuäzzlaid neʹttpååʹšt mieʹldd.   

 
  
6§ Sääʹmteʹǧǧlääʹjj 9§ meâldlaž saǥstõõllmõõžž Lappi pueʹrrvââjjamvuuʹdest 
  
Tuâǥǥaž:   
Sääʹmǩiõllsaž da kulttuurmeâldlaž kääzzkõõzzi vt. oouʹdeemšurr Tuuli   
Miettunen  

Sääʹmteʹǧǧlääʹjj 17.7.1995/974 mieʹldd veʹrǧǧneeʹǩǩ saǥstâʹlle sääʹmteeʹǧǧin pukin 
veiddsânji vaikkteei da miârkteei tååimin, koin vueiʹtte leeʹd vuõiʹǧǧest da jiijjâsnalla 
miârktõs saaʹmi sâjja alggmeeran da kook kueʹsǩǩe saaʹmi dommvuuʹdest:    
1) aassâmkåʹddplaanummuž;    
2) riikkmäädd, suõʹjjeemvuuʹdi da poostaijânnamvuuʹdi håiddmõõžž, âânnmõõžž, 

vuoʹkrjummuž da luõvtummuž;    
3) kuåivâsmineraalid seʹst õõʹnni eettmõõžž ooccâm da äuʹǩǩen ââʹnnem di riikk 

mädd- da čääʹccvuuʹdin šõddi kåʹlltåiddmõõžž; (10.6.2011/626)   

4) saaʹmi kulttuurhämma kuulli jieʹllemvueʹjj lääʹjjšiõtlvaž leʹbe vaaldšemvuõđlaž 
muttâz;    
 

5) sääʹmǩiõllsaž da sääʹmǩiõl škooulmättʼtõõzz di sosiaal- da 
tiõrvâsvuõttkääzzkõõzzi ooudâsviikkmõõžž; leʹbe    

6) jeeʹres vaʹstteei saaʹmi ǩiõʹlle, kulttuuʹre leʹbe sij sâjja alggmeeran vaikkteei ääʹšš.   
  
Vuõiggâdvuõttministeria lij raajjâm mošttaz OM 2/551/2017 (meâlddõs 4) da 
kääʹvvpirstõõǥǥ (meâlddõs 5), koid leäʹt noorrâm veʹrǧǧniiʹǩǩid šiõǥǥ vueʹjjid 
teâuddjed õõlǥtemvuõđ saǥstõõllâd.  Lappi pueʹrrvââjjamvuʹvdd praaʹvai 
vuõiggâdvuõttministeria noorrâm šiõǥǥ vueʹjjid, ko tõt čõõđat sääʹmteʹǧǧlääʹjj 9§ 
meâldlaž saǥstõõllmõõžžid.  Lââʹssen Lappi pueʹrrvââjjamvuuʹdest jääʹǩǩtet 
pueʹrrvââjjamvuuʹd siiskâž vuäʹppõõzz sääʹmteʹǧǧlääʹjj 9§ meâldlaž 
saǥstõõllmõõžžin (meâlddõs 6).  Siiskâž vuäʹppõõzzâst linjjeet tääʹrǩben 
saǥstõõllâmtaarb tobddummšest, saǥstõõllmõõžž valmštõõllmõõžžâst da 
saǥstõõllmõʹšše vuässõõtti vueʹsspeäʹlin Lappi pueʹrrvââjjamvuuʹdest.     
  
Eʹtǩǩõs   
 

Sääʹmǩiõl ohjjeemjoukk eʹtǩǩad, što vuʹvddhalltõs preemm Lappi 
pueʹrrvââjjamvuuʹd siiskâž vuäʹppõõzz sääʹmteʹǧǧlääʹjj 9§ meâldlaž 
saǥstõõllmõõžž čõõđtummšest.  

Tuʹmmstõk 
  

Sääʹmǩiõl ohjjeemjoukk eʹtǩǩad, što vuʹvddhalltõs preemm Lappi 
pueʹrrvââjjamvuuʹd siiskâž vuäʹppõõzz sääʹmteʹǧǧlääʹjj 9§ meâldlaž 
saǥstõõllmõõžž čõõđtummšest.  

  
Miikka Ruokamo uuidi såbbrest č. 18.18.  

 

6§ Jeeʹres ääʹšš 

 

8§ Såbbar jõskkmõš 

  

Eʹtǩǩõs   



  Äʹššlistt   

   9   

   

    

Saaǥǥjååʹđteei jâskk såbbar.    

Tuʹmmstõk 

Saaǥǥjååʹđteei jâskk såbbar č. 18.35. 

  

  

  

Meâlddõõzz   

Eʹtǩǩõsraukkmõš (meâlddõs 1)   

Lappi pueʹrrvââjjamvuuʹd tääʹrǩtum eʹtǩǩõs sääʹmǩiõllsaž sosiaal- da tiõrvâsvuõttkääzzkõõzzi 
staaneem diõtt jurddum riikkveäʹǩǩvuõđ ââʹnnemtäävtõõzzin ekka 2024 (meâlddõs 2)   

Teäʹǧǧââʹnnemarvvlõs (meâlddõs 3)  

Vuõiggâdvuõttministeria mooštas (meâlddõs 4)   

Vuõiggâdvuõttministeria mõõntõõllâmkääʹvvpirstõk (meâlddõs 5)   

Siiskâž vuäʹppõs (meâlddõs 6)   

Juâkkmõš   

Teâttan   

